
Rallye Matemáticas sen Fronteiras 2020. 2º ESO 

Proba de centro 
 

Martes, 10 marzo 2020. O formulario coas respostas enviarase ás 17h ou antes 

A resposta ampliada deberá subirse nun só .zip ou .pdf ao formulario que se disporá ao efecto, antes das 17:15. 
Sempre debe levar como encabezamento:  Centro:    Curso:    Nome do profesor/a:... nome dun alumno/a: 

 

Exercicio 1 Irmáns e irmás 

 

Nunha familia, cada rapaz ten o dobre de irmás que de irmáns e cada rapaza ten tantos 

irmáns como irmás. 

Cantos rapaces e cantas rapazas hai nesta familia? 

 

Exercicio 2: Rectángulos 

 

Un rectángulo mide 12 m de longo e 8 m de ancho. Se aumentamos a lonxitude de cada 

un dos lados menores do rectángulo nun 60 %,  

1. Cal deberá ser a medida dos lados maiores para que o perímetro do rectángulo non 

cambie? 

 

2. Despois do cambio de medidas do rectángulo, canto haberá aumentado ou diminuído 

a área do rectángulo?  

 

Exercicio 3 Agullas e ángulos 

 

Cal é o ángulo formado polas dúas agullas dun reloxo 

 

a) ás 6:00 b) ás 6:15 horas c) ás 6:30 horas d) ás 6:45 horas e) ás 7 horas. 

 

Exercicio 4 Cuestión de cubos 

 

Nun cubo de aresta de 12 cm, eliminamos un cubo máis pequeno de aresta 6 cm que ten 

como vértice un dos vértices do cubo inicial. 

 

1. Cal é a suma das lonxitudes dos segmentos que delimitan o novo sólido así obtido? 

 

2. Cal é a suma das áreas das caras deste novo sólido? 

 

Exercicio 5 - Dous discos e unha relación. 

 

Denotamos r o radio dun disco d e R o radio dun disco D. A área do disco D é 5 veces 

maior que a área do disco d. 

 

Cal é o valor da relación R / r? 


